
DEKLARASYON GOUVÈNÈ ANDREW M. CUOMO SOU PLANT NIKLEYÈ JAMES 

A. FITZPATRICK 
 

 

"Anons sa maten an apropo negosyasyon sou yon pwobab akizisyon Exelon de Plant Eneji 

Nikleyè James A. Fitzpatrick ki te pou Entergy, se yon bòn nouvèl pou tout Nouyòkè. Nan mwa 

ki sot pase la yo, administrasyon mwen an t’ap travay ansanm avèk tou de konpayi yo pou jwenn 

yon mwayen pou kenbe resous enèji enpòtan sa operasyonèl. Menm si rete toujou anpil travay ki 

pou fèt, mwen kontan anpil pou gwo pwogrè enpòtan ki ap fèt. 

 

"Benefis kontinyasyon operasyon nan enstalasyon Fitzpatrick lan, gen yon enpòtans majè pou 

kominote Oswego a, rejyon an, ansanm ak tout rès eta a. Fitzpatrick bay plis pase 600 travay pou 

moun ki kalifye, ki byen peye, epi sa evalye a dè santèn de milyon dola nan aktivite ekonomik 

chak ane. Anplis de sa, plant yo pèmèt nou evite dè milyon tòn metrik emisyon kabòn dyoksid 

malfezan chak ane, epi tou sèvi kòm yon mwayen enèji pwòp pou pèmèt nou ta atenn objektif 

50% enèji renouvlab leta genyen pou lè’l rive nan lane 2030.” 

 

"Mwen te pale ak plizyè òganizasyon leta pou ka kontinye travay ak pati ki enplike yo pou yo ka 

fini travay la. Mwen konfyan ke y’ap jwenn yon antant definitif pou asire ke Nouyòkè yo ap rive 

jwenn benefis sa yo.”  

